
XUNTA
DE GALICIA

CONVENIO DE COLABORACION ENTRE A CONSELLERIA DE CULTURA, EDUCACION,
FORMACION PROFESIONAL E UNIVERSIDADES E O CONCELLO DE MONDONEDO PARA O
ACONDICIONAMENTO DO XARDIN DA CASA MUSEO ALVARO CUNQUEIRO.

REUNIDOS

Dunha parte, Roman Rodriguez Gonzalez, na sta condicion de conselleiro de Cultura,
Educacién, Formacién Profesional e Universidades, en virtude do seu nomeamento mediante
o Decreto 60/2022, do 15 de maio, no exercicio das atribuciéns que lle confire o artigo 34 da

Lei 1/1983, do 22 de febreiro, reguladora da Xunta e a sua Presidencia.

E doutra, Manuel Angel Otero Legide, alcalde do Concello de Mondofiedo, actuando en
virtude das facultades representativas que lle atriblden os artigos 21.1 b) da Lei 7/1985, de 2
de abril, reguladora das bases do réxime local e 61.1.a) da Lei 5/1997, do 22 de xullo, de

Administracion Local de Galicia.

Intervefien en funcion dos seus respectivos cargos en exercicio das facultades que, para convir

en nome das entidades que representan tefien conferidas e
EXPONEN

Primeiro.- Que a Xunta de Galicia asume a xestién das funciéns sobre o patrimonio cultural en
virtude do Real decreto 2434/1982, do 24 de xullo, sobre traspaso de funciéns do Estado a
Comunidade Auténoma de Galicia en materia de cultura, de acordo co establecido no artigo
2718 do Estatuto de Autonomia, en consonancia co estipulado no artigo 148.1.16 da
Constitucion Espafiola, ambito desenvolvido na Lei 5/2016, do 4 de maio, do patrimonio cultural

de Galicia.

O artigo 1 do Decreto 119/2022, do 23 de xufio, polo que se establece a estrutura orgdanica da
Conselleria de Cultura, Educacion, Formacion Profesional e Universidades, dispon que esta é o
departamento da Xunta de Galicia ao cal lle corresponden, entre outras, as competencias e

funcions en materia de promocion e difusidon da cultura, do patrimonio cultural, dos aspectos

vinculados 4 protecciéon e promocidon do patrimonio cultural de Galicia e dos camifios de

Santiago.

Asi mesmo, o artigo 4.1. e) do citado Decreto 119/2022, do 23 de xufio, entre as competencias e
funcions da Secretaria Xeral Técnica inclie "o seguimento da tramitacion e rexistro dos
convenios, acordos, protocolos e declaracions subscritos no ambito competencial da Conselleria
asi como a tramitacion e execucion dos convenios, plans, obras, actuacions e convocatorias de
subvencions nas materias competencia doutros 6rganos superiores e de direccion da Conselleria,

con cargo aos créditos da Secretaria Xeral Técnica.”

Segundo.- Que o artigo 198 apartados 1) e 2) da Lei 5/1997, do 22 de xullo, de Administracion
Local de Galicia establece que as administracions publicas galegas axustaran as suas
relacidons aos principios de colaboracion, cooperacién, auxilio, coordinacion e respecto aos
correspondentes ambitos competenciais, garantindose a maxima eficacia nas xestions
administrativas, podendo subscribir convenios de cooperacion entre si, sequndo o disposto

no artigo 198 da mesma lei.

Terceiro.- A Casa Museo Alvaro Cunqueiro naceu en Mondofiedo como un espazo
longamente esperado e adicado a un dos escritores en galego mais brillantes do siglo XX e
un dos grandes autores en lingua casteld, onde podemos aproximarnos a esta figura literaria
e @ su obra. A Casa Museo agarda ao visitante ou ao viaxeiro na praza da catedral de

Mondoiedo, en pleno centro histérico desta vella cidade episcopal.

A recente posta en funcionamento deste museo adicado a Alvaro Cunqueiro na casa n° 13 da
Praza da Catedral e a inminente apertura do restaurante situado nas instalacidons do museo, fan
necesario o acondicionamento do acceso posterior que desde a rua Lence Santar comunica
directamente coa planta primeira da edificacién a altura da cocifia, de forma que constitie a

entrada ideal para as mercadorias necesarias para o funcionamento do restaurante.

Por outra banda, dende este calexdn accédese asi mesmo ao xardin posterior da casa museo

cuxo acondicionamento se fai necesario por un dobre motivo:

- Por unha banda porque a sua visiéon desde a parte traseira da edificacién aconsella a sua
limpeza proporcionandolle un tratamento adecuado a calidade arquitecténica do resto da

edificacion.

- Doutra banda, o seu acondicionamento permitira a sta utilizacién como parte do restaurante,
dotdndoo dun espazo exterior do que poder gozar cando as condicidns climatoldxicas o

permitan.

Cuarto.- O xardin traseiro é un espazo rodeado de edificacions que foron transformandose ao
longo do tempo sen control, o que converteu o contorno nun caos construtivo que constitde un
escenario pouco acorde co resto da edificacion que alberga o museo. A elevada altura do
edificio do mercado que conforma o pano frontal ten nestes momentos unha gran presenza no

conxunto, sendo un dos principais problemas a afrontar.

Doutra banda as actuaciéns realizadas na edificaciéon principal puxeron de manifesto a
antigliidade da edificacién e con iso a posibilidade de atopar restos construtivos doutras épocas
durante a fase de escavacion, o que obriga a levar un control arqueoléxico dos movementos de

terra necesarios para o acondicionamento destes espazos.

Outro dos retos é conseguir a accesibilidade ao xardin. Debido a que nestes momentos o acceso
desde a ruia conta cun chanzo duns 30 cm de alto, o conseguir a accesibilidade implica o
rebaixar esta altura e modificar a rasante interior deste acceso para conseguir unha pendente

adecuada que permita a sta consideracion como itinerario accesible.

Quinto.- O presente proxecto exponse como unha primeira fase de acondicionamento do
xardin e do acceso, co fin de mellorar as vistas desde o edificio, permitir a entrada directa desde

a rua e conseguir un espazo agradable e utilizable polos usuarios do restaurante.

Entre os obxectivos a cubrir podemos sinalar a mellora dos muros que rodean o patio a partir
da limpeza dos mesmos e a plantacién de plantas trepadoras que acabaran de cubrir os muros
cunha vexetacién acorde co uso que vai a darse ao xardin; o acondicionamento do chan con

zonas pavimentadas de granito apicotado, travesas de madeira, area compactada sobre zahorra

ou césped; instalacién dun sistema de rego automdtico no centro do xardin; acometidas de
saneamento, auga e electricidade ata a zona do fondo do xardin que permitird no futuro dotar
de aseos hixiénicos ao servizo dos usuarios do xardin; e instalacion de alumbrado a base de

balizas baixas distribuidas polo recinto de xeito regular.

Sexto.- A Conselleria de Cultura, Educacion, Formacion Profesional e Universidades considera
de interese publico a participacidn e apoio nas accidéns obxecto deste convenio, e por iso, e para
acadar unha maior eficacia na execucion das actuaciéns, dado o interese comun das partes

asinantes, é polo que asinan este convenio de colaboracion, de acordo coas seguintes,

CLAUSULAS
Primeira.- Obxecto do convenio

Constitle o obxecto deste convenio o establecemento das condiciéns para a colaboracién
entre a Conselleria de Cultura, Educacién, Formacion Profesional e Universidades e o

Concello de Mondofiedo para acondicionamento do xardin da Casa Museo Alvaro Cunqueiro.
Segunda.- Xustificacion da non concorrencia competitiva

O presente convenio de colaboracion implica a concesién dunha subvencion directa ao abeiro do
disposto no artigo 19.4.c) da Lei 9/2007, do 13 de xufio, de subvencidéns de Galicia, por parte da

Conselleria de Cultura, Educacion, Formacion Profesional e Universidades.

A Direcciéon Xeral de Cultura conta anualmente cunha programacién de convenios que se

plasma a través da elaboracion do Plan Estratéxico de convenios.

A falta de recursos dun pequeno concello para poder acometer as devanditas actuaciéns, nun
marco orzamentario restritivo, de austeridade e control do gasto publico e, asemade,
necesariamente estable por imperativo legal para as entidades que integran a Administracion

local, configuran un contexto do que se derivan, entre outras consecuencias, a imposibilidade

para o concello de afrontar en solitario os compromisos econdmicos que supofien estas

actuacion.

A conxuntura descrita, a necesidade extraordinaria de asistencia, manifestada polo concello, e o
obxectivo da actuacion, asi como a existencia de crédito axeitado e suficiente para a sua
aplicacion eficaz a través do convenio que se pretende subscribir, acreditan a existencia de
razons de interese publico que xustifican o recurso ao procedemento excepcional de concesion

directa dunha subvencién a favor do Concello de Mondofiedo.

Concorren asi, aos efectos do establecido nos artigos 19.4.c) e 26.2 a) da Lei 9/2007, do 13 de
xufio, de subvenciéns de Galicia, e 36.c) e 40.1a) do Regulamento da dita lei, aprobado polo
Decreto 11/2009, do 8 de xaneiro, razons de interese publico para o outorgamento da
subvencién, xa que o concello é a unica entidade que pode levar a cabo o obxecto deste

convenio.
Terceira.- Orzamento e financiamento

O orzamento estimado de gastos relativos ao obxecto descrito na clausula anterior ascende

a 48.393,20 € (IVE incluido), asinado pola arquitecta Gloria Trillo Mayor.

Deste orzamento, a Conselleria de Cultura, Educacién, Formaciéon Profesional e
Universidades financiara a contia de 48.393,20€ (o 100%), con cargo & aplicacién
orzamentaria 10.01.431A.760.0 dos orzamentos xerais da Comunidade Autdénoma para a

anualidade 2023.

Esta achega canalizarase a través de subvencion outorgada polo procedemento de concesion
directa de acordo co establecido nos artigos 19.4.c) e 26 da Lei 9/2007, do 13 de xufio, de
subvencions de Galicia, e 36.c) e 40 do seu regulamento, aprobado polo Decreto 11/2009, do

8 de xaneiro.

Cuarta.- Gastos subvencionables

Ao abeiro deste convenio poderan financiarse os gastos nos que tivese incorrido o concello
como consecuencia da realizacion de actuacidns acordes co seu obxecto, incluso aqueles que
se efectuasen con anterioridade a sinatura deste, e que se realicen a partir do 1 de xaneiro de
2023.

En ningln caso o custe de adquisicion dos gastos subvencionables podera ser superior ao

valor de mercado.
Quinta.- Obrigas das partes

1. O Concello, como entidade beneficiaria da subvenciéon da Conselleria de Cultura,
Educacién, Formacion Profesional e Universidades, ademais das establecidas con caracter
xeral na Lei 9/2007, do 13 de xufio, de subvencions de Galicia e na sUa normativa de

desenvolvemento, asume as seguintes obrigas:

1. Cumprir o obxectivo, executar o proxecto, realizar a actividade ou adoptar o
comportamento que fundamenta a concesién da subvencion.

2. Destinar os fondos que se perciban a execucién do proxecto para o que se concede esta
subvencion, executar as actuacions que constitien o obxecto deste convenio e cumprir
todas as condicions e obrigas recollidas nel.

3. Solicitar e obter, con caracter previo ao inicio da execucion das obras desefiadas no
proxecto, no seu caso, as preceptivas autorizaciéns da Administracion competente en
materia de patrimonio cultural e calquera outra autorizacidon sectorial, licenza ou
permiso que fose necesario para a execucién das obras.

4. Xustificar ante o 6rgano concedente o cumprimento da finalidade da subvencion, a
realizacion da actividade ou adopciéon do comportamento que fundamentou a sua
concesion e o seu custo real, no prazo e na forma establecidos neste convenio e demais
normativa de aplicacidn.

5. Proceder ao reintegro, total ou parcial, das cantidades percibidas, se as houbese, xunto

cos xuros de demora correspondentes, segundo o procedemento establecido no artigo 38

da Lei de subvencions de Galicia, nos seguintes supostos:

a. Incumprimento das condiciéns establecidas para a concesién da subvencion e para
a correcta execucién e xustificacién do proxecto subvencionado.

b. Incumprimento da obriga de xustificar a efectividade dos pagamentos nos termos
da cldusula sétima deste convenio.

c. Reintegrarase o exceso de financiamento publico polo importe pagado que exceda
da cantidade resultante de aplicar ao gasto xustificado a porcentaxe de
subvencién correspondente, nos termos do artigo 21 do Decreto 11/2009, do 8 de
xaneiro.

d. No suposto de que se produza exceso das subvencidns percibidas de distintas
entidades publicas respecto do custo do proxecto ou actividade, nos termos do
artigo 23 do Decreto 11/2009, do 8 de xaneiro.

e. Incumprimento das obrigas establecidas no artigo 11 e 15 da Lei 9/2007, do 13 de
xufio, de subvencions de Galicia.

f. Nos demais supostos de aplicacion, nomeadamente os establecidos no artigo 33
da Lei 9/2007, do 13 de xuiio.

Incluir en toda a documentacion e soportes especificos que se trata dunha actuacion con
financiamento da Xunta de Galicia.

Colocar un cartel de obra no que conste de xeito visible a colaboracion da Xunta de
Galicia.

Comunicarlle ao 6rgano concedente a obtencién de subvencions, axudas, ingresos ou
recursos que financien as actividades subvencionadas. Esta comunicacion deberd
efectuarse no momento en que se cofieza e, en todo caso, con anterioridade &
xustificacion da aplicacién dada aos fondos percibidos.

Presentar, antes da sinatura deste convenio e coa presentacién da documentacion
xustificativa, certificaciéns de atoparse ao corrente no cumprimento das obrigas
tributarias e fronte & Seguridade Social e de non ter pendente de pago algunha outra
débeda coa Administracién publica da Comunidade Autédnoma, asi como unha declaracion
responsable de non estar incursa en ningunha das prohibicidns para obter a condicién de

beneficiario, establecidas no artigo 10 da Lei 9/2007, do 13 de xufio, de subvencions de

Galicia, de conformidade co disposto nos artigos 10 e 13 do Regulamento da dita lei,
aprobado polo Decreto 11/2009, do 8 de xaneiro. En todo caso as certificacions poderan
substituirse por unha declaracién responsable, ao abeiro do disposto no artigo 11 do
Regulamento da lei de subvenciéns de Galicia.

Acreditar ante a Conselleria de Cultura, Educacion, Formacion Profesional e
Universidades o cumprimento do deber de remisidn ao Consello de Contas das contas
xerais de cada exercicio, conforme o indicado no artigo 4 e na disposicién transitoria
Unica do Decreto 193/2011, do 6 de outubro, polo que se regulan especialidades nas
subvencions as entidades locais galegas.

Consentir expresamente a inclusiéon dos datos relevantes deste convenio nos rexistros
publicos que proceda, conforme coa disposicidn adicional do Decreto 132/2006, do 27 de
xullo, polo que se regulan os rexistros publicos creados nos artigos 44 e 45 da Lei
7/2005, do 29 de decembro, dos orzamentos xerais da comunidade auténoma para o
exercicio 2006 e artigo 16 da Lei 9/2007, do 13 de xufio, de subvencidns de Galicia.

Prestar a colaboracion e facilitar canta documentacion lle sexa requirida, no exercicio das
funciéns de control que lle corresponden 4 Intervencion Xeral da Comunidade Auténoma,
ao Consello de Contas e ao Tribunal de Contas, asi como o sometemento as actuacidns
de supervisidn e control previstas na Lei 9/2007, do 13 de xufio, de subvencions de Galicia
e as xerais derivadas da aplicacion da normativa de axudas e subvencions.

As demais obrigas previstas no artigo 11 da Lei 9/2007, do 13 de xufio.

2. A Conselleria de Cultura, Educacion, Formacion Profesional e Universidades comprométese a

colaborar no financiamento do custe das actuacidns previstas a través do outorgamento dunha

subvencion polo importe establecido na clausula segunda.

Sexta.- Compatibilidade.

De acordo co disposto no artigo 40.1, letra d) do Regulamento da Lei de subvencions de

Galicia, aprobado polo Decreto 11/2009, do 8 de xaneiro, as achegas econdmicas previstas no

presente convenio seran compatibles con outras subvencions, ingresos ou recursos para a

mesma finalidade, procedentes de calquera Administracidn ou entes publicos ou privados,

nacionais, da Unién Europea ou e organismos internacionais.

En ningln caso o importe das subvencidéns as que se refire o paragrafo anterior poderd
superar, no seu conxunto, o custe da actividade subvencionada, ao abeiro do disposto no

artigo 17.3 da Lei 9/2007, do 13 de xufio, de subvenciéns de Galicia.
Sétima.- Inexistencia de relacion laboral

A subscricion do presente convenio non implicara relacion laboral ou de calquera outra
natureza entre as persoas ou profesionais que desenvolvan as actuaciéns subvencionadas
que constitien o obxecto do mesmo, de tal xeito que, por este concepto, non se lles podera
esixir responsabilidade ningunha directa nin subsidiaria nin @ Conselleria de Cultura,

Educacion, Formacion Profesional e Universidades.
Oitava.- Subcontratacion

Poderan ser obxecto de subcontratacién, total ou parcial, as actividades subvencionadas a
través deste convenio, tendo en conta o disposto nesta clausula e de acordo co establecido
no artigo 27 da Lei 9/2007, do 13 de xuiio, de subvenciéns de Galicia. En todo caso quedan
fora da subcontratacidon aqueles gastos nos que tefla que incorrer o concello para a

realizacion por si mesma da actividade subvencionada.

A necesidade da subcontratacién estara debidamente motivada pola entidade beneficiaria e,

en ningun caso, supora un aumento do custo da actividade subvencionada.

Os subcontratistas quedaran obrigados soamente ante o Concello, que asumird a total
responsabilidade da execucion da actividade subvencionada fronte & administracién. O
organismo local sera a responsable de que na execucién da actividade subvencionada
concertada con terceiros se respecten os limites establecidos neste convenio en canto &
natureza e contia dos gastos subvencionables e esixiranlles as/aos subcontratistas os

documentos acreditativos dos pagamentos correspondentes.

Os/as subcontratistas estan obrigados/as a facilitarlles aos organismos de auditoria e

control toda a informacién necesaria relativa as accidéns subcontratadas.

En ningun caso podera concertar o beneficiario a execucion total ou parcial das actividades

subvencionadas con:

a) Persoas ou entidades incursas nalgunha das prohibicidns do artigo 10 da Lei 9/2007, do 13

de xufio, de subvencidns de Galicia.

b) Persoas ou entidades que percibisen outras subvencions para a realizacion da actividade

obxecto de contratacion.

c) Intermediarios ou asesores nos que os pagamentos se definan como unha porcentaxe de
custo total da operacidon, agas que o dito pagamento estea xustificado con referencia ao

valor de mercado do traballo realizado ou dos servizos prestados.

d) Persoas ou entidades vinculadas co beneficiario, agds que a contratacion se realice de
acordo coas condicidns normais de mercado e que se obtefia a previa autorizacién do érgano

concedente nos termos que se fixen nestas bases reguladoras.

Novena.- Xustificacion e pagamento

1. Para recibir o importe da subvencion e para xustificar a aplicaciéon dos fondos percibidos,
o Concello de Mondofiedo debera acreditar a execucién do proxecto subvencionado
mediante a presentacién na sede electrénica da Xunta de Galicia a través do

procedemento PRO04A, da seguinte documentacion:

a) Certificacion expedida pola Secretaria da entidade local, co visto e prace do/a
alcalde/sa ou presidente/a, relativa & aprobaciéon polo érgano competente da conta

xustificativa da subvencién en que se faga constar, como minimo, de forma detallada:

a.1. O cumprimento da finalidade da subvencién.

a.2. Os distintos conceptos e contias correspondentes aos gastos totais soportados pola
entidade beneficiaria imputables & actuacion subvencionada coa seguinte relacion:
identificacién do/a acredor/a, nimero de factura ou documento equivalente, certificacién
da obra, importe, data de emision e data de recofiecemento da obriga polo 6rgano
competente. Salvo disposicién expresa das bases reguladoras, e sen prexuizo do previsto
na letra c) deste mesmo artigo, non serad exixible a remision dos documentos
relacionados no artigo 48.2 b) do Regulamento da Lei 9/2007, do 13 de xufio, de

subvencions de Galicia, aprobado polo Decreto 11/2009, do 8 de xaneiro.

b) Certificacién da intervencion ou do dérgano que tefia atribuidas as facultades de
control da toma de razén en contabilidade e do cumprimento da finalidade para a que foi

concedida.

c) Certificado de taxador/a independente debidamente acreditado/a e inscrito/a no

correspondente rexistro oficial, no caso de adquisiciéon de bens inmobles.

d) Os documentos acreditativos dos gastos realizados con medios ou recursos propios e
a indicacion, de ser o caso, dos criterios de reparticién dos custos xerais e/ou indirectos

incorporados na relacién a que se fai referencia na letra a).

e) Unha relacién detallada doutros ingresos ou subvencions que financiasen a actividade

subvencionada con indicacion do importe e a sua procedencia.

f) No seu caso, os tres orzamentos que se exixen en aplicaciéon do artigo 29.3 da Lei
9/2007, do 13 de xufio, de subvenciéns de Galicia.

g) Documentacion acreditativa da publicidade do outorgamento da subvencién pola
Conselleria de Cultura, Educaciéon, Formaciéon Profesional e Universidades para a

realizacién do obxecto do presente convenio.

h) Memoria final das acciéns realizadas que incluira unha reportaxe fotografica da obra
(estado previo, desenvolvemento e obra rematada). Asi mesmo acreditarase a colocacion

do cartel de obra ao que se fai referencia na cldusula quinta.

O dérgano concedente da subvencién poderd solicitar calquera outra documentacion
necesaria para a correcta verificacion da subvencion.

De conformidade co artigo 30 da Lei 9/2007, do 13 de xufio, de subvenciéns de Galicia, o
organo concedinte comprobard a adecuada xustificacidn da subvencién, asi como a
realizaciéon da actividade e o cumprimento da finalidade que determinen a concesién da
subvencion.

As datas limite para a execucion das actuacions subvencionadas e para presentar a
documentacién xustificativa da subvencion serdan o 1 de decembro de 2023.

A falta de presentacién da xustificacidon no prazo indicado comportara a perda do dereito
ao cobramento da subvencién e demais responsabilidades establecidas na Lei de
subvencions de Galicia, sen prexuizo do previsto nos artigos 45.2 e 46 do Regulamento da
Lei de subvencidns de Galicia.

A cantidade maxima que se obriga a aportar a Conselleria de Cultura, Educacién,
Formacidén Profesional e Universidades reducirase na mesma proporcién que represente a
cantidade non xustificada respecto do orzamento total, sempre que se cumpra co seu

obxecto.

Décima.- Efectividade dos pagamentos

1.

De conformidade co artigo 3.1 do Decreto 193/2011, do 6 de outubro, polo que se regulan
especialidades as entidades locais galegas (DOG num. 201, do 2 de outubro) e para os
efectos do establecido no artigo 29.2 da Lei 9/2007, do 13 de xuiio, de subvenciéns de
Galicia, considerarase gasto realizado cando se tefia contabilizado o recofiecemento da
obriga polo érgano competente da entidade local.

Sen prexuizo do anterior, o concello beneficiario estd obrigado a acreditar
documentalmente, mediante xustificante de transferencia bancaria, a efectividade dos

pagamentos dos gastos correspondentes & actuacién subvencionada no prazo maximo de

sesenta dias naturais contados a partir da data do ingreso na conta bancaria do

aboamento da subvencién concedida.

Para o computo do prazo dos sesenta dias naturais, o concello presentara un certificado
da intervencién municipal en que se faga constar a data de ingreso na conta bancaria do

concello do aboamento da subvencidn.

3. O xustificante da transferencia bancaria estard debidamente identificado e selado pola
entidade bancaria, agas que o pagamento se realice mediante banca electrdnica. Neste
caso, o xustificante da transferencia bancaria deberd presentarse asinado

electronicamente pola persoa representante da entidade beneficiaria.
Décimo primeira.- Pagamentos anticipados

Poderanse realizar pagamentos anticipados, que suporan entregas de fondos con caracter
previo & xustificacidn, como financiamento necesario para levar a cabo as actuacions
inherentes & subvencion, por importe do 100% e sin que se supere o importe previsto para
cada exercicio orzamentario, de conformidade co disposto no artigo 6.3 do Decreto 193/2011,
do 6 de outubro, polo que se regulan especialidades nas subvencions as entidades locais
galegas, e no artigo 63.4 do regulamento da Lei 9/2007, do 13 de xufio, de subvenciéns de

Galicia, aprobado polo Decreto 11/2009, do 8 de xaneiro.

Coa solicitude de anticipo, o concello terd que presentar certificacions ou declaracion
responsable de estar ao corrente no cumprimento das obrigas tributarias ou fronte a
Seguridade Social e de non ter pendentes de pago algunha outra débeda coa Administracion
publica da Comunidade Auténoma. Asi mesmo, debe xuntarse declaracién responsable da
obtencién doutras subvencidns, axudas, ingresos ou recursos que financien as actividades

subvencionadas.

Conforme ao artigo 65.4.c) do Regulamento da Lei 9/2007, do 13 de xufio, de subvencidéns de

Galicia, o concello queda exonerado da constitucion de garantia.

Décimo segunda.- Perda do dereito ao cobramento da subvencién

Producirase a perda do dereito do Concello de Mondofiedo ao cobramento da subvencién
nos supostos de falta de xustificacion, xustificacidn incompleta ou insuficiente,
incumprimento das obrigas impostas & entidade local beneficiaria neste convenio ou
concorrencia dalgunha das causas previstas no artigo 33 da Lei de subvencions de Galicia
e demais lexislacion aplicable.

Sen prexuizo de calquera outra causa que derive da normativa aplicable, constitien en
todo caso un incumprimento das obrigas impostas & entidade local beneficiaria neste

convenio as seguintes:

a) Non acreditar a execucién do proxecto subvencionado antes da finalizacién do prazo
de xustificacién e/ou non presentar toda a documentacidn xustificativa no tempo e na

forma esixidas na clausula sexta deste convenio.

b) Incumprimento das condiciéns establecidas para a concesion da subvencion. Sen
prexuizo doutros supostos que o impliquen, considéranse incumprimentos das

condicidns establecidas para a concesion os seguintes:

— Non realizar as actuacidns que constitien o obxecto deste convenio.

— Incumprimento da normativa de aplicacion no ambito local en materia de bens
das entidades locais, da normativa en materia de patrimonio e/ou de

contratos das administraciéns publicas no que resulten de aplicacidn.

— Incumprimento das obrigas de publicidade establecidas no presente convenio.

Décimo terceira.- Facultades de inspeccion

A Conselleria de Cultura, Educacién, Formacion Profesional e Universidades a través dos seus
servizos técnicos, resérvase a facultade de realizar as inspecciéns e comprobaciéns que
considere necesarias co fin de asegurar o cumprimento das normas e requisitos cos que se

concede esta axuda.

Décimo cuarta.- Comision de sequimento

Para facilitar o seguimento, o cumprimento e a coordinacién do convenio, constituirase unha
comisién mixta de seguimento, integrada por duas persoas representantes da Conselleria de
Cultura, Educacién, Formacion Profesional e Universidades e dlas persoas representantes do

Concello.

A comisién rexerase polo establecido na Lei 40/2015, do 1 de outubro, de réxime xuridico do
sector publico e estard presidida por quen acorden os membros da comisiéon por maioria

simple e actuard como secretaria/o quen se designe da mesma forma.
Décimo quinta.- Causas de resolucion e modificacion do convenio

1. O presente convenio extinguirase polo cumprimento das actuaciéns que constitien o seu
obxecto ou por incorrer en causa de resolucion.

2. Son causas de resolucion:

a) O incumprimento total ou parcial dalgunha das estipulacions que o regulan.

b) O transcurso do tempo fixado sen que se executen e/ou xustifiquen as actuaciéns
obxecto da subvencidn ou sen se ter acordado a sua prérroga.

¢) O acordo undnime de todas as partes asinantes.

d) A decisidn xudicial declaratoria da nulidade do convenio

e) Calquera outra causa prevista nas leis

3. As modificaciéns do convenio adoptaranse por acordo expreso e escrito das partes

asinantes, e de acordo cos tramites que esixa a normativa vixente.

Os convenios subscritos pola Administracion xeral da Comunidad e Auténoma e as entidades
instrumentais do sector publico autondmico poderdn ser obxecto de modificacién cando
tefian como finalidade o logro dos obxectivos de estabilidade orzamentaria e sostenibilidad

e financeira.

Ditas modificacidns teran por obxecto a reducion do volume das obrigas ou a ampliacién do

seu prazo de execucion.

Respecto da subvencién concedida pola Conselleria, toda alteraciéon das condiciéns tidas en
conta para a sua concesion darad lugar & modificaciéon do convenio, sendo de aplicacién as

previsions ao respecto contidas na Lei 9/2007, do 13 de xufio, e no regulamento da dita lei.

Ao abeiro do disposto no artigo 7 do Decreto 193/2011, do 6 de outubro, o concello
beneficiario da subvencién deberd presentar a solicitude de modificacién da subvencién
concedida cunha antelacién minima dun mes. A modificacidon debera respectar o obxecto da
subvencioén, as actividades subvencionadas e evitar actuaciéns deficientes ou incompletas. A

solicitude debera acompafar a documentacién establecida no apartado 4 do citado artigo 7:

a) Memoria xustificativa, na cal ademais se faga constar que non se desvirtia o proxecto
subvencionado, que non supord unha actuacién deficiente e que se cumpre co obxectivo

da resolucién da concesion.

b) Orzamento ou proxecto modificado.

c) Relacion e identificacion concreta dos cambios introducidos en cadro comparativo.
Décimo sexta.- Vixencia do convenio

O presente convenio entrara en vigor o dia da sua sinatura e estendera a sua vixencia ata o
31 de decembro de 2023, sen prexuizo de que se tefian por gastos subvencionables todos

aqueles realizados a partir do 1 de xaneiro de 2023.

Décimo sétima.- Natureza xuridica, réxime xuridico e xurisdicién competente.

Este convenio ten natureza administrativa, e queda féra do dmbito da Lei 9/2017, do 8 de

novembro, de contratos do sector publico, que os exclie expresamente o artigo 6.1.

Seralle de aplicacion o réxime determinado pola Lei 9/2007, do 13 de xufio, de subvencidns de
Galicia; o Decreto 11/2009, do 8 de xaneiro que a desenvolve; o Decreto 193/2011, de 6 de
outubro, polo que se regulan especialidades nas subvencidns as entidades locais galegas; os
preceptos bdsicos da Lei 38/2003, do 17 de novembro, xeral de subvenciéns, e do Real
decreto 887/2006 que a desenvolve; a Lei 1/2016, do 18 de xaneiro, de transparencia e bo
goberno; a Lei 39/2015, do 1 de outubro, do Procedemento Administrativo Comun das
Administracions Publicas; na Lei 40/2015, do 1 de outubro, de Réxime Xuridico do Sector
Publico, e polas demais normas de dereito administrativo aplicables e, no seu defecto, polas

normas de dereito privado.

As controversias derivadas da aplicacion ou interpretacién do presente convenio seran
resoltas en ultima instancia pola persoa titular da Conselleria de Cultura, Educacién,
Formacién Profesional e Universidades, cuxas resolucidns pofien fin a via administrativa. Sera
competente a xurisdicion contencioso-administrativa para resolver na via xurisdicional as

citadas controversias.

Décimo oitava.- Publicidade e rexistro do convenio. Consentimento para a publicidade

de datos persoais que figuran no convenio

En cumprimento do disposto no artigos 18 e 20.8 da Lei 38/2003, do 17 de novembro, xeral
de subvencidons (LXS en adiante) comunicarase a subscricién deste convenio & Base de Datos

Nacional de Subvencions que opera como sistema nacional de publicidade de subvencidns.

Segundo o artigo 17 da Lei 1/2016, do 18 de xaneiro, ademais da informacién que debe facerse
publica sequndo a normativa basica en materia de transparencia, a Conselleria de Cultura,

Educacién, Formacion Profesional e Universidades publicard o texto integro do convenio.

Asi mesmo estarase ao disposto no artigo 15 da Lei 1/2016, do 18 de xaneiro, de

transparencia e bo goberno, sobre as obrigas especificas de informacién sobre convenios.

Asemade procederase & inscricion do convenio no Rexistro Publico de Subvenciéns conforme
ao establecido no artigo 16 da Lei 9/2007, do 13 de xufio, e no Decreto 132/2006, do 27 de

xullo.

Coa sinatura do presente convenio as partes asinantes prestan o seu consentimento para
incluir e facer publicos a través do Portal de Transparencia e Goberno Aberto e do rexistro
regulado no Decreto 132/2006, do 27 de xullo, os datos de caracter persoal contidos no

convenio.
Décimo novena.- Proteccion de datos persoais

As partes asinantes responsabilizaranse de que calquera tratamento de datos persoais que
puideran levarse a cabo en virtude do mesmo se realice con absoluto respecto as normas de
seguridade e de conformidade co establecido no Regulamento 2016/179 (UE) Xeral de
Proteccion de datos (en adiante, RXPD), na Lei Organica 3/2018, do 5 de decembro, de
proteccion de datos persoais e garantia dos dereitos dixitais (en adiante, LOPDGDD) e

demais normativa concordante.

Os datos persoais das persoas fisicas asinantes do Convenio serdn tratados polos asinantes
unicamente para a adecuada formalizacién e desenvolvemento do mesmo e en base ao

disposto no artigo 6.1 b) do RXPD.
Vinteava.- Notificacion electrdnica

Segundo o artigo 14.2 da Lei 39/2015, do 1 de outubro, do procedemento administrativo
comun das administracions publicas, os colectivos que estan obrigados a relacionarse a
través de medios electrénicos coas administracién publicas, e polo tanto, a recibir
notificaciéns por canles electrénicas son: as persoas xuridicas, as entidades sen
personalidade xuridica, os colexios profesionais, os que representen un interesado que estea
obrigado a relacionarse electronicamente coa Administracion e, os empregados das
administracidns publicas para os tramites que realicen con elas por razén da sia condicion

de empregado publico.

As notificacidns realizaranse s6 por medios electrdnicos a través do Sistema de Notificacion
Electréonica de Galicia Notifica.gal, (https://notifica.xunta.gal). Para poder acceder a unha
notificacion electrodnica, o interesado debera contar cun certificado electrénico asociado ao
NIF que figure como destinatario da notificacién (persoa fisica ou xuridica). Asi mesmo, o
interesado pode autorizar a calquera outra persoa a acceder ao contido das suas

notificacions.

En proba de conformidade co expresado neste convenio, asinase polas partes comparecentes

na data da sinatura electronica.

O conselleiro de Cultura, Educacién, Formacion 0 alcalde do Concello de Mondofedo

Profesional e Universidades
P.D. (Orde 29/07/2022, DOG num. 151, do 9 de agosto)

O secretario xeral técnico

Manuel Vila Lépez Manuel Angel Otero Legide

Asinado por: MANUEL VILA LOPEZ

Cargo: Secretario Xeral Técnico
Data e hora: 11/08/2023 12:43:50

Motivo: P.D. (Orde do 29.7.2022)

